
Ըստ պատմական աղբյուրների` Երևանի Հրազդան գետի վրա երեք կամուրջ է 
եղել. Քանաքեռի և Կարմիր բերդի տարածքում, Ձորագյուղում, և Կարմիր կամ Խոճա 
փլավի կամուրջը, որ մինչ օրս կանգուն է որպես հուշարձան։ 

Երևանի տարածքով հոսում է երկու գետ` Հրազդանը (Զանգուն) և Գետառը, 
որոնց վրա ձգվում են քաղաքային նշանակության կամուրջները։ 

Կարմիր  կամուրջ  

Երևանի հինավուրց Կարմիր կամուրջը (12-13-րդ դդ.) գտնվել է բերդի 
հյուսիսարևմտյան անկյան հատվածում` սարդարների ապարանքի տակ, խոր 
ձորում։ Այն վերակառուցվել է 1679թ. մեծ 
երկրաշարժից հետո մեծահարուստ վաճառական ու 
բարերար Խոճա Փիլավի մեկենասությամբ, և կոչվել 
Խոճա Փիլավի կամուրջ, իսկ Կարմիր անունն ստացել 
է կարմրավուն տուֆով կառուցված լինելու 
պատճառով։ Երկրաշարժից առաջ ևս այս 
հատվածում նմանատիպ կամուրջ կար, որը 1655թ. 
նկարել է ֆրանսիացի ճանապարհորդ Ժան Տավերնիեն։ Երկրաշարժից հետո 
կառուցված նոր կամուրջը կառուցվել է նախորդի նմանությամբ։ Այն «չորսաչքանի» 
(բացվածք), սրածայր կամարներ ունեցող կարմիր կոփածո քարից կառուցած ամուր 
շինություն է, որի մեջտեղի երկու մեծ և բարձր աչքերի տակից անցնում է ամբողջ 
գետը, իսկ աջ ու ձախ գտնված աչքերի տակից` նույն Հրազդանից հանած 
Նորագավթի ու կաշեգործարանի առուները։ Ի տարբերություն վերջինիս` Տավերնիեի 
նկարած կամուրջը 3 բացվածք ունի։  

Կամուրջը 1830թ. որոշակիորեն բարեփոխվեց 
ռուսական պետական մարմինների կողմից։ Կամրջի 
երկարությունը 87.5 մետր է, լայնությունը՝ 6,47մ, 
բարձրությունը` 11մ, ունի 4 կամար, որոնցից երկուսը 
գտնվում են կամրջի միջին մասում, իսկ մյուս երկուսը` գետի 
ափերին, դրանցով հոսում են ջրանցքների ջրերը։  

Հրազդանի հին կամուրջը գտնվում է Սարդարի բերդի 
(ներկայիս Արարատ գինու գործարանի) մոտ` Հրազդանի 
ձորում։ 

Ըստ անվանի հայագետ, ճանապարհորդ Հենրի Լինչի` 
Երևանի սարդարը պալատի «Շուշաբանդ այվանում» նստել է 

և հաճույքով դիտել պատուհանից բացվող տեսարանը։ Այդ կամուրջը գտնվել է 
անմիջապես ապակեպատ հովանոցի տակ («Շուշաբանդ») և միակ հաղորդուղին է 
եղել Երևանի և գետի մյուս ափի միջև։ 

                                                 
1 Հին ու նոր Երևան, պատմական տեղեկագիր-ուղեցույց, Երևան քաղաքի պատմության 

թանգարան, Երևան, 2009։ 



Գետառի  հին  միակամար  կամուրջը  Քարահանքո ւմ   

Գետառի հին միակամար կամուրջը փոքրիկ կամուրջ է Նորքի ձորում՝ 
Գետառի վրա։ Թռիչքը 6.9 մետր է։ Անցյալում այդ կամուրջը կարևոր նշանակություն է 
ունեցել. նրա վրայով են անցել դեպի հյուսիս գնացող առևտրական քարավանները։ 
Կամուրջը կառուցվել է 1664թ.` նորքեցի Հովհաննես վարդապետի միջոցներով։ 
Արձանագրությունների վկայությամբ` կառուցող վարպետը Գրիգորի որդի 
Կիրակոսն է։ Կամրջի վրա կարելի է նկատել ժամանակին արված տարբեր 
փոփոխությունների հետքերը։ Սրբատաշ կարմրավուն տուֆ քարով կառուցված այս 
կամուրջը դիմակայել է բազմաթիվ հեղեղների և հատկապես` 1679թ. երկրաշարժին։ 
1950-ական թթ. վերանորոգվել է և այժմ, որպես պատմական հուշարձան, 
պահպանվում է պետության կողմից։  

Հաղթանակի  կամուրջ  
Կառուցվել է 1945թ.` Երկրորդ 

աշխարհամարտի հաղթանակի տարում, որից էլ 
ստացել է իր անունը` Հաղթանակի։ Հրազդան 
գետի վրա կառուցված այս խոշոր կամուրջը 
միացնում է Հրազդանի ձորի արևելյան և 
արևմտյան ափերը` «Արարատ» գինեգործական 
միավորման և Երևանի կոնյակի գործարանի միջև։ 
Ունի խիստ կարևոր տրանսպորտային 
հաղորդակցության գործառույթ։  

Կամրջի ինժեներն է Խ. Հովնանյանը, ճարտարապետները` Ա. Ասատրյանը և 
Ա. Մամիջանյանը, բազրիքի ճարտարապետները` Ս. Սաֆարյանը, Գ. Աղաբաբյանը, 
քանդակագործը` Ա. Սարգսյանը, լուսավորության ջահերի հեղինակը` 
ճարտարապետ Ա. Մինասյանը։  

Երեք մեծաթռիչ կամարները հենված են կիրճի հատակից բարձրացող երկու 
եռամաս հենարաններին, ափերին և ժայռերին։ Կամրջի ափամոտ եզրամասերի տակ 
կան կամարակապ անցումներ խճուղու և ջրանցքի համար։ Երկարությունը 200.6 
մետր է, իսկ լայնությունը` 31.8մ։ 

Կիևյան  կամ  Հրազդանի  մեծ  կամուրջ  

Երևան քաղաքով անցնող Հրազդան գետի 
աջափնյա մասում տեղաբաշխված բնակելի 
շրջանները քաղաքի մյուս հատվածին միացնելու 
նպատակով 1949թ. նախաձեռնվեց գետի կիրճը 
ծածկող կամրջի նախագծումն ու 
շինարարությունը։ Վ. Փինաջյանի, Ն. Սլավինսկու 
ու ճարտարապետ Գ. Աղաբաբյանի նախագծի 
իրականացման աշխատանքներին մասնակցում 
էին հմուտ մասնագետներ Ս. Դուրգարյանը, Ք. 
Ֆիլոյանը, Ա. Վարդանյանը և ուրիշներ, որոնք 



հետագայում դարձան մեր հանրապետության բազմաթիվ կամրջային կառույցների 
նախագծերի գլխավոր ճարտարագետներ և հեղինակներ։  

Կառույցը նախագծվել է ավտոմոբիլային և քաղաքային հասարակական 
տրանսպորտի համար։ Երթևեկելի մասի լայնությունը 20,4մ է` 3,0մ լայնությամբ 
երկկողմանի մայթերով։ Ամբողջ երկարությունը 305,4մ է։ Թուջե բազրիքները 
քանդակազարդ են։ Կամարի բետոնալցման աշխատանքների նախատեսված 
տեխնոլոգիան չպահպանելու և ավելորդ շտապողականության հետևանքով 1950թ. 
վարհոսանքյա կամարը փլուզվել է։ Կամարի փլուզումից հետո շինարարության 
գլխավոր ճարտարագետ է նշանակվել անվանի կամրջաշինարար Սիմոն 
Հովնանյանը, որի ղեկավարությամբ էլ 1956թ. կամրջի շինարարությունն ավարտվել է 
և հանձնվել շահագործման. ինժեներներ` Վ. Փինաջյան, Ն.Ա. Սլավինսկի, 
Ճարտարապետ` Գ. Աղաբաբյան։ Երկարությունը` 309մ, լայնությունը` 26մ։ 2005թ. 
իրականացվել են կամրջի ամրացման, վերականգնման և վերանորոգման 
աշխատանքներ։  

Հրազդան  գետի  փոքր  կամուրջ  

Երկարությունը` 34մ 
Լայնությունը` 9.5մ 
Կառուցման տարին` 1954թ.  

«Լամբադա »  կամուրջ   

Ազատության և Կոմիտաս պող. տրանսպորտային ուղետար 
Արաբկիր վարչական շրջան 
Երկարությունը` 180,7մ 
Լայնությունը` 17,5մ 
Կառուցման տարին` 1986թ. 

Դավթաշենի  կամուրջ   

Դավթաշեն վարչական շրջան 
Երկարությունը` 496մ 
Լայնությունը` 32մ 
Կառուցման տարին` 2000թ. 

 

Դավթաշենի տրանսպորտային հանգույցի 7-րդ ուղետարի ուղեանց 
Դավթաշեն վարչական շրջան 
Երկարությունը` 36մ 
Լայնությունը` 10մ 
Կառուցման տարին` 2001թ. 



Դավթաշենի տրանսպորտային հանգույցի 2-րդ ուղետարի ուղեանց 
Դավթաշեն վարչական շրջան 
Երկարությունը` 36մ 
Լայնությունը` 11մ 
Կառուցման տարին` 2001թ. 

Դավթաշենի տրանսպորտային հանգույցի կենտրոնական ուղեանց 
Դավթաշեն վարչական շրջան 
Երկարությունը` 40մ 
Լայնությունը` 29մ 
Կառուցման տարին` 2000թ. 

Բարեկամության հրապարակի տրանսպորտային հանգույցի 
էստակադա 

Արաբկիր վարչական շրջան 
Երկարությունը` 165մ (233մ պատերով) 
Լայնությունը` 10 մ 
Կառուցման տարին` 2007թ. 

Գ.Նժդեհի փողոցի ուղետար 
Շենգավիթ վարչական շրջան 
Երկարությունը` 324.3 մ 
Լայնությունը` 27.2մ 
Կառուցման տարին` 1963թ. 

Արարատյան փողոցի էստակադա 
Շենգավիթ վարչական շրջան 
Երկարությունը` 359.35մ 
Լայնությունը` 12.55մ 
Կառուցման տարին` 1983թ. 

Մյասնիկյան պող. հ.1 ուղետար 
Կենտրոն վարչական շրջան 
Երկարությունը` 140մ 
Լայնությունը` 14,5մ 
Կառուցման տարին` 1973թ. 

Մյասնիկյան պող. հ.2 ուղետար 
Նոր Նորք վարչական շրջան 
Երկարությունը` 96մ 
Լայնությունը` 14.7մ 
Կառուցման տարին` 1973թ. 



Արգավանդի ուղետար 
Մալաթիա-Սեբաստիա վարչական շրջան 
Երկարությունը` 80մ 
Լայնությունը` 33մ 
Կառուցման տարին` 2002թ. 

Երևան-Սևան ուղետար 
Քանաքեռ-Զեյթուն վարչական շրջան 
Երկարությունը` 264մ 
Լայնությունը` 17մ 
Կառուցման տարին` 1975թ. 

Գալշոյան փող. ուղետար 
Նոր Նորք վարչական շրջան 
Երկարությունը` 80,1մ 
Լայնությունը` 23,5մ 
Կառուցման տարին` 1979թ. 

Արին-Բերդ փողոցի ուղետար 
Էրեբունի վարչական շրջան 
Երկարությունը` 45մ 
Լայնությունը` 28,66մ 
Կառուցման տարին` 1959թ. 
 


